
GIPUZKOAKO KONTRATAZIO ALORREKO ERREKURTSOETARAKO 
FORU AUZITEGI ADMINISTRATIBOA 

 
 
ESKUMEN ESPARRU OBJEKTIBOA 
 
Kontratazio Alorreko Errekurtsoetarako Foru Auzitegi Administratiboak eskumena du 
hiru gai motatan: 
 
1. Kontratazio alorreko errekurtso bereziak, hautazkoak eta administrazioarekiko auzi 
errekurtsoaren aurretik honako hauen aurka jar daitezkeenak:  
 

a) kontratazioa arautuko duten baldintzak ezartzen dituzten lizitazio iragarkiak, 
baldintza agiriak eta gainerako dokumentuak; 

 
b) esleipen prozeduran egindako tramite egintzak, baldin eta esleipenean 
zuzeneko zein zeharkako eragina badute, prozedurak aurrera jarraitu ezina 
badakarte edo eskubide edo interes legitimoentzako defentsa gabezia edo kalte 
konponezinen bat ekartzen badute. Prozedurak aurrera jarraitu ezina dakarten 
tramiteko egintzatzat jotzen dira pertsona edo enpresa lizitatzaileak baztertzea 
erabakitzen duten Kontratazioko Mahaiaren egintzak; eta 
 
c) botere esleitzaileek hartutako esleipen erabakiak. 

 
Egintza horiek kontratu mota hauei dagozkienean: 
 

a) Obra kontratuak, obra publikoen emakida kontratuak, hornidura kontratuak, 
zerbitzu kontratuak, sektore publikoaren eta pribatuaren arteko lankidetza 
kontatuak, eta esparru akordioak, erregulazio harmonizatukoak. 

 
b) Zerbitzu kontratuak, 2011ko azaroaren 14ko 3/2011 Legegintzako Errege 
Dekretuaren bidez onartutako Sektore Publikoko Kontratuen Legearen Testu 
Bateginaren (SPKLTB) II. eranskineko 17 eta 27 kategorietan sartzen direnak eta 
balio zenbatetsia 209.000 eurokoa edo gehiagokoa dutenak.  

 
c) Zerbitzu publikoak kudeatzeko kontratuak, hasierako gastuen aurrekontua –
Balio Erantsiaren gaineko Zergaren zenbatekoa kenduta– 500.000 eurotik 
gorakoa eta iraupen epea bost urtetik gorakoa diren kasuetan.  

 
d) Diruz lagundutako kontratuak, erregulazio harmonizatua dutenak eta 
SPKLTBren 17. artikuluan jasotakoak. 
 

2. SPKLTBren 37 eta 39 artikuluetan araututako deuseztasun arazoak. 
 
3. Ur, energia, garraio eta posta zerbitzuen alorretako kontratazio prozedurei buruzko 
31/2007 Legeak, urriaren 30ekoak, 101.1.a) eta 109.etik 111.era bitarteko artikuluetan 
aurreikusitako kontratuak esleitzeko prozeduretako erreklamazioak eta deuseztasun 
arazoak. 
 


